
Okuddayo ku Kyooto – Okuweebwa Amaanyi Ag’okumaliriza Omulimu 
 
OLUNAKU 10 – NJA KUGENDA 
 

“Naatuma ani, era anaatugendera ani? Ne ndyoka njogera nti, “Nze nzuuno, tuma nze” (Isaaya 
6:8). 
 
Abasinza Katonda Mugende 
 Ani omweteefuteefu okugenda? Ekyo ky’ekibuuzo Katonda kye yayolekeza Isaaya bweyali 
ng’afunye okwolesebwa kwa Katonda okukyuusa obulamu. Embeera yonna yali ejjuddemu ebintu 
eby’enjawulo ebyewuunyisa. Katonda yali atudde ku nnamulondo “empamvu eyagulumizibwa” (Isaaya 
6:1). Ekyambalo Kye nga kijjudde yekaalu era nga bamalayika ab’ebiwawaatiro omukaaga 
bamwetoolodde  n’okuyimba nti “Mutukuvu, mutukuvu, mutukuvu, Mukama w’eggye; ensi yonna 
ejjudde ekitiibwa Kye!” (olunyiriri 2). Katonda bwe yatandika okwogera, emyango gy’enzigi za yekaalu 
negitandika okunyeenya era n’omukka ne gubuna ennyumba yonna. Eby’ali bigenda mu maaso byakuba 
Isaaya enkyukwe n’akaaba nti, “Zinsanze, kubanga nfudde; kubanga ndi muntu wa mimwa egitali 
mirongoofu, era ntuula wakati mu bantu ab’emimwa egitali mirongoofu: kubanga amaaso gange galabye 
Kabaka, Mukama ow’eggye” (oluny. 5). Tusobola okumunenya? Ani ayinza okutunula ku Katonda 
n’ataggwaamu? 
 Obutukuvu n’ekitiibwa kya Katonda byewuunyisa nnyo Isaaya, wabula Katonda tatwebikkulira 
lwa kutusamaaliriza. Kino Katonda akikola emirundi egisinga nga kiwerekerwa okusaba Kwe. Ne ku 
Yokaana bwegwali ng’amuwadde okubikkulirwa kwa Yesu Kristo bweyali ku kizinga ky’e Patimo. 
Okwolesebwa kwa Yokaana okukwata ku nkomerero y’ensi n’okukomawo kwa Kristo kw’ali kwa 
kugabana n’abalala. Na bwekityo, Katonda bw’amala okwebikulira Isaaya, yanoonya omubaka 
eyetegese okutwaala obubaka Bwe obw’okwagala n’okulabula. Okwanukula kwa Isaaya kwe kutuukana 
n’emirembe gyonna: “Nze nzuuno: ntuma nze” (oluny. 8). 
 
Omu ku Omu 
 Naye Katonda alina kye yakolera Isaaya ekyamuviirako okukkiriza okugenda. Katonda bwe 
yamuggyaako obutali butuukirivu bwe wamu n’okumulongoosa ekibi kye, okwanukula kwa Isaaya eri 
ekisa kya Katonda kw’ali nti “Nja kugenda” (Isaaya 6:8). Okusalawo kwe mu kukkiriza omulimu gwa 
Katonda kwakolebwa ng’ali mu kiseera eky’okusinza okw’ekyama. Amaanyi geyalina okwolesa mu 
lujjudde ku lwa Katonda gaali maanyi ge yafuna mu kyama ng’ali ne Katonda. Byonna eby’ali ku Isaaya 
eby’oku ngulu – omuwandiisi eyafukibwaako amafuta, nnabbi omwesigwa, omubuulizi ateelya ntama – 
by’ebyayoleka nga bweyali munda. Yali abaddeko ku Kyoto wamu ne Katonda! 

 Nga tufundikira ennaku zaffe 10 ez’Okusaba, tusaba mubeere nga mutandise okuddaabiriza 
ekyoto kya ssekinnoomu eky’okusinzanga buli lunaku. Tusuubira nti amaka gammwe gakoze endagaano 
ey’okusisinka buli kumakya n’akawungeezi. Naye ekikulu mu byonna, tubasabira okukkiriza 
okuyitibwa kwa Katonda okw’enjawulo okugenda. Mu kukola bwemutyo, mujja kukwatibwaako era 
“Eri abo bonna abewaayo eri Mukama asobole okukwata ku mimwa gyabwe, ekigambo kimaze 
okwogerwa nti, Mugende mangu mu nnimiro ejjudde amakungula. Nja kukolera wamu nammwe” (Ellen 
G, White, Gospel Workers, p. 23). 
 
Ka tusabire wamu.  
  
 
 
 
 
 
 
 
 
 
 
 
 
 
 
 
 
 
 
 
 
   
 
 
 
 
 
 
 
 
 
 



Ekiseera eky’Okusaba (Eddakiika 30-45) 
 
Okusaba okw’Ekigambo kya Katonda – Isaaya 6:8 
 “Naatuma ani, era anaatugendera ani? Ne ndyoka njogera nti Nze Nzuuno: ntuma nze.” 
 
“Naatuma Ani …?” 
 Ai Katonda, bw’oyogera bw’otyo kitusoomooleza ddala nnyo. Tetugondedde kukoowoolebwa 
kwaffe okukuweereza wamu n’okukubunyisa eri abalala. Oluusi tutera okuzitoowererwa omugugu 
ogw’okubuulira enjiri eri ensi yonna. Ate olulala ne tumalibwaawo emirimu gyaffe , ebitukwatako, 
wamu ne bye tuyayaanira. Tusaba otusonyiwe, era otukozese mu nnimiro Yo. Amiina. 
 
“Nze Nzuuno!” 
  Ai Yesu omulungi, Ompise, era kaakano ndi mu kwanukula. Nze nzuuno. Sirina bingi bye ndeese, 
naye olw’okubanga nkimanyi nti oli ku luuyi lwange kye kyokka kye netaaga okumanya, kubanga bonna 
b’osindika obawa obusobozi obw’okukola emirimu gya Yesu. N’olw’ekyo, nze nzuuno, ai Mukama. 
Twala omusajja/omukazi/omwana ono ogulumizise erinnya Lyo mu bulamu bwange. Amiina. 
 
“Ntuma Nze” 
  Ai Katonda, tukiraba nti ekigendererwa ky’obulamu bwaffe kwe kwolesa ekikula kyo 
eky’okwagala eri ensi eno. Tusaba otusindike mu nnimiro yo. Tulage w’oli mu mulimu tusobole 
okkukweyungako nga Mwoyo Wo atukulembedde. Kulemberamu mu birowoozo byaffe n’emirimu, mu 
nkolagana zaffe n’emikwano gyaffe,, beppo ne mu kufuba kwaffe okw’okukola emirimu. Twagala 
okwaka ku lulwo, ai Yesu. Tutume! Ntuma nze. Nja kugenda! Amiina. 
 
 
Ebirowoozo Ebirala eby’Essaala 
Okwebaza n’okutendereza: Muweeyo okwebaza olw’emikisa egimu n’okutendereza Katonda 
olw’obulungi Bwe. 
Okwatula: Waayo eddakiika entonotono olw’okwatula okw’ekyama n’okwebaza Katonda 
olw’okusonyiwa Kwe. 
Okuluŋŋamya: Musabe Katonda abawe amagezi okuyita mu bisoomooza n’okusalawo ku bigenda mu 
maaso. 
Ekkanisa Yaffe: Musabe Katonda okuwa omukisa emirimu egy’ekkanisa yaffe mu kitundu, mu 
bbendobendo, ne munsi yonna. 
Obwetaavu bw’Ekyalo: Musabire obwetaavu bw’abakkiriza mu kkanisa, ab’eŋŋanda, ne baliraanwa.  
Okuwulira n’Okwanukulwa: Muweeyo obudde okuwuliriza eddoboozi lya Katonda n’okulyanukulira 
nga oyita mu kutendereza oba mu luyimba.  
 
 
 
 
 



Ebirowoozo ku Nnyimba: 
 

i. Nnaagendanga Gy’oyagala - #229 
ii. Twala Obulamu Bwange - #227 
iii. Yimirira ne Yesu  - #100 
iv. So Send I You   - (#578) 
v. Father, I adore You 
vi. Pass It On 
vii. This Little Light of Mine 
viii. Make Me a Servant 

 
 


